COMUNE DE MONTELEONE ROCCA DÒRIA

SERVÌTZIU ELETORALE

	Agiornamentu Albu de sas pessones idòneas  a s’Ufìtziu de presidente de sègiu eletorale



SU SìNDIGU
Bidu s’art.1 de sa lege 21 de martzu 1990, n. 53, cun su cale est istada disposta s’istitutzione in sa cantzelleria de ogni corte de apellu, de un’albu de sas pessones idòneas a s’ufìtziu de presidente de sègiueletorale;

Bidas sas tzirculares emìtidas dae  su Ministèriu de s’Internu -  Diretzione generale de s’Amministratzione tzivile – Diretzione tzentrale pro sos servìtzios eletorales;

FAGHET NÒDIDU

Totu sos eletores e eletritzes de su Comune chi cherent èssere insertados in s’albu de sas pessones idòneas a s’ufìtziu de presidente de sègiu eletorale; istituidu in sa cantzelleria de sa corte d’apellu, ant a dèvere presentare dimanda a su Sìndigu sutascritu intro de sa die 31 de santugaine annu currente.

S’iscritzione in s’albu dipendet dae su possessu de su tìtulu de istùdiu no inferiore a su diploma de istrutzione segundària de gradu segundu.

In cunforma a cantu dispostu dae sos artìculos 38 de su D.P.R. 30 de martzu 1957, n. 361 e 23 de su D.P.R. 16 de maju 1960, n. 570 e 1,  de sa lege  chi istituit s’albu, sunt esclùdidos dae sas funtziones de presidente de ufìtziu eletorale de setzione:

a) Totu cussos chi, a sa data de sas eletziones, epant coladu sos setant’annos de edade;

b) Sos dipendentes de su Ministèriu de s’Internu, de sas postas e telecomunicatziones e de sos trasportos;

c) Sos apartenentes a Fortzas armadas in servìtziu;

d) Sos dutores provintziales, sos ufitziales sanitàrios e sos dutores cundutos;

e) Sos segretàrios  comunales e sos dipedentes de sos comunes addetos o cumandados a fàghere servìtziu in sos ufìtzios eletorales comunales;

f) Sos candidados a sas eletziones pro sas cales si faghet sa votatzione.

Sa dimanda at a dèvere èssere fata in sos mòdulos apòsitos disponìbiles in s’ufìtziu comunale.

Sos eletores giai iscritos in s’albu de sos presidentes de sègiu, pro motivos graes podent dimandare de èssere cantzellados daecust’albu, impreende su mòdulu disponìbile in s’ufìtziu comunale.
Dae su Comune, su 10 de santugaine 2017

                                                                                                                          SU SÌNDIGU

                                                                                                                      Antonello Masala 

